
GOUVÈNÈ CUOMO ANONSE SENDIKA WOUT AK KONSTWIKSYON MTA LONG ISLAND RAIL DAKÒ POU 

REDUI DEPANS MENDÈV LA A $6,5 MILYON DOLA SOU SÈT GWO PWOJÈ CHEMENNFÈ    

 

Jodi a, Gouvènè Andrew M. Cuomo te anonse MTA Long Island Rail Road ak sendika lokal sektè prive yo 

te jwenn yon Akò sou Travay Pwojè ki deziyen pou redui depans mendèv LIRR sou sèt gwo pwojè 

konstwiksyon a prèske 11%, sa k ap pèmèt Chemennfè a ekonomize $6,5 milyon dola nan peryòd senk 

ane k ap vini yo pandan l ap pwoteje djòb sendika travay lokal yo. 

 

Gouvènè Cuomo di konsa, “Akò pou Travay Pwojè sa a se yon vrè gayan-gayan pou pasaje LIRR yo ak 

gason ak fanm sendika travay lokal Long Island k ap travay di yo. Lè MTA ap vanse sou reparasyon 

enpòtan LIRR ak pwojè amelyorasyon yo, akò sa a pral ede redui depans yo, pandan l ap kreye epi 

konsève bon djòb yo nan Long Island. Mwen bat bravo pou kalite dirijan MTA ak Konsèy Building and 

Construction Trades Council of Nassau and Suffolk pou travay di yo pou jwenn akò sa a.” 

 

Akò a, ki negosye ant LIRR ak Konsèy Metye Bilding ak Konstwiksyon Konte Nassau ak Suffolk, se premye 

pou MTA ak LIRR. Anplis rediksyon depans yo, akò a gen ladan yon kondisyon pou ‘pa gen grèv’ sou 

pwojè ki konsène yo, li bay opòtinite pou minorite yo ak fanm yo antre nan pwogram apranti sendika 

travay epitou li gen ladan dispozisyon kont diskriminasyon nan biwo anbochaj sendika a ak pratik 

plasman nan travay.  

 

Premye pwojè ki pou bay avantaj nan akò a, ki depannde apwobasyon Konsèy Direktè MTA, se pral 

travay sivil ak estriktirèl pou Faz 1 pwopozisyon LIRR pou konstwiksyon yon dezyèm ray sou Liy Prensipal 

li ant Farmingdale ak Ronkonkoma ki pwograme pou kòmanse bonè nan ane k ap vini an. MTA gen yon 

bidjè $137,7 milyon dola pou premye faz sa a nan Plan Kapital 2010-2014 li.  

 

Pwojè ‘Ray Doub’ la pral amelyore sèvis ak fyabilite sou youn nan branch LIRR ki gen plis aktivite, sipòte 

aktivite ekonomik, amelyore frekans sèvis la lè pa gen anpil aktivite, epi rezève opòtinite vwayaj lè gen 

anpil aktivite, tankou koneksyon nan MacArthur Airport. Evalyasyon pwojè Ray Doub sou anviwònman 

an ak peryòd 30 jou pou bay kòmantè sou pwojè a te fèt epi yo espere ap gen yon desizyon final sou 

pwojè a nan sezon lotòn nan.  

Yo prevwa sèt pwojè ki konsène nan akò a pral kreye ant 400 ak 500 djòb nan domèn konstwiksyon nan 

sektè prive a nan Long Island. 

 

Men lòt pwojè ki konsène nan akò a: New Mid-Suffolk Electric Yard ($76,6 milyon dola); Modènizasyon 

Estasyon Hicksville ($55,2 milyon dola) ak Kouvèti Hicksville North ($37,7 milyon dola); Ranplasman Pon 

Ellison Avenue nan Mineola ($39,2 milyon dola); Pwolongasyon Ray Great Neck Pocket ($25,8 milyon 

dola); Ranplasman Platfòm Estasyon Wantagh ($20,7 milyon dola); ak Ranplasman Pon Otowout 

Colonial Road, ki nan Great Neck tou ($9,5 milyon dola). Depans total sendika a sou pwojè sa yo te 

estime okòmansman a $60,1 milyon dola. 

 

Prezidan ak Direktè Jeneral MTA, Thomas Prendergast, di konsa, “MTA se motè ekonomik rejyon an epi 

premye akò sa  a pral asire djòb nou ede kreye yo nan pwogram kapital nou an rete lokal epi ede 

ekonomi Long Island. Anmenmtan, lè nou travay avèk mendèv òganize, n ap kapab bese depans yo tou, 

epitou n ap kapab ekonomize anpil lajan sou pwojè LIRR sa yo.”  

 

Prezidan LIRR, Helena E. Williams, di konsa, “Akò sa a ap pèmèt gen bon jan ekonomi lajan ki fèt pou 

kliyan LIRR yo ak pou kontribiyab yo. Anmenmtan, sa vle di djòb nan konstwiksyon lokal yo prale pou 

moun Long Island ki gen depans nan enèji k ap ede sipòte ekonomi Long Island. Nou te vle asire nou te 

fè tout sa nou kapab pou konsève djòb lokal yo pandan n ap jwenn pifò valè a pou MTA lè n ap 

modènize ak amelyore LIRR. Mwen vle di patnè sendika nou yo mèsi nan metye konstwiksyon an poutèt 

yo montre vrè kalite dirijan ak fleksibilite pou fè aranjman sa a. L ap nan avantaj manm yo, chemennfè a 

ak tout Long Island.”  

 

Prezidan LIRRCC Mark J. Epstein di konsa, “Pwojè ki te tann lontan tankou Ray Doub vle di sèvis ki pi bon, 

pi fyab pou pasaje LIRR yo epi nou kontan pou wè y ap fèt avèk mendèv lokal, pou konsève djòb lokal yo, 

pandan y ap ede MTA bese depans yo. Sa a se yon bon akò pou LIRR, MTA ak mendèv òganize nan Long 

Island. Li montre lè tout moun travay ansanm, pwojè ki enpòtan anpil yo kapab vanse pou bay avantaj 

pou pasaje yo ak ekonomi LI. 

 

Senatè Eta a, Charles J. Fuschillo, Jr. di konsa, “Akò sa a se yon viktwa pou pasaje Long Island yo, fòs 

travay la ak ekonomi an. Mwen bat bravo pou Long Island Rail Road ak Building and Construction Trades 

of Nassau and Suffolk County poutèt yo travay ansanm pou jwenn yon akò k ap pèmèt pwojè enpòtan sa 

yo vanse pou asire sistèm transpò komen nou an kontinye efikas ak fyab.”  

 

Egzekitif Konte Steve Bellone di konsa, “Felisitasyon pou Long Island Railroad ak Building and 

Construction Trades of Nassau and Suffolk Counties poutèt yo negosye yon Akò Travay sou Pwojè a ki 

ekonomize lajan, ankouraje devlopman ekonomik epi pwoteje djòb sendika a. Gason ak fanm metye 

konstwiksyon yo se yon eleman enpòtan ekonomi orijinal la epi akò sa a ap bay yon opòtinite pou plis 

anplwaye konstwiksyon pou antre nan pwogram apranti ak jwenn djòb ki peye byen epitou ogmante 

resous ladrès yo.”  

 

Richard O'Kane, Prezidan Building and Construction Trades Council of Nassau and Suffolk, di konsa, “Akò 

sa a montre non sèlman bon etik travay mendèv òganize men tou mwayen otorite piblik yo pou travay 

anpil avèk metye konstwiksyon pou ranfòse enfrastrikti enpòtan rejyon nou an. Nou fyè pou patisipe 

nan kowalisyon ray doub sa a epi nou espere ede kreye baz pou yon sistèm transpò komen 21yèm Syèk 

ki bon ak solid nan Long Island.” 

 

Rich Schaffer, Sipèvizè Ti Vil Babylon, di konsa, “Akò istorik sa a se prèv ki montre lè nou travay ansanm 

nan tout nivo, nou kapab reyalize gwo ekonomi lajan pou avantaj kontribiyab yo. Mwen bat bravo pou 

Gouvènè Cuomo, MTA ak tout moun ki te patisipe nan akò sa a paske li vle di bon djòb lokal ak 

kòmansman reparasyon LIRR ak amelyorasyon k ap nan avantaj tout pasaje Long Island yo.”  

 

Sipèvizè Ti Vil Brookhaven, Ed Romaine, di konsa, “Akò sa a Gouvènè Cuomo anonse jodi a pral bay yon 

gwo sipò ekonomik pou zòn nou an. Avèk kreyasyon apeprè 500 djòb nan sektè prive a ak ekonomi plis 

pase $6 milyon dola, sa  se vrèman yon gayan-gayan pou sitwayen nou yo, epi mwen di Gouvènè Cuomo 

mèsi pou kalite dirijan li sou zafè sa a.” 

 

Konsèt Buildings and Construction Trades Nassau and Suffolk se yon òganizasyon pwoteksyon ki 

reprezante 20 sendika travay, tout siyen akò a. Sendika sa yo se Operating Engineers Local 138, 

Plumbers Local 200, Steam Fitters Local 638,Sheet Metal Workers Local 28, Asbestos Workers Local 12, 

Roofers Local 154, Iron Workers Local 361, Painters Local 1486, I.B.T. Local 282, Glaziers Local 1087, 

Bricklayers Local 1, Cement Masons Local 780, Engineers Local 15-D, Resilient Floor Coverers, Local 

2287, Iron Workers Local 580, Laborers Local 66, Suburban New York Regional Council of Carpenters, 

Sheet Metal Workers Local 137, Laborers Local 1298, Lathers Local 46, Elevator Constructors Local 1 ak 

Dockbuilders Local 1456.  

 

Dapre akò a, Chemennfè a ap garanti antreprenè li yo ap anplwaye sèlman travayè sendika a anba 

kondisyon akò ant patwon ak travayè nan endistri konstwiksyon nan Long Island, yon pwoblèm enpòtan 

pou travay ki te wè anpil djòb lokal ale pou antrepriz lòt eta ki anplwaye travayè ki pa sendike nan dènye 

ane yo. 

 

Lè yo t ap fè negosyasyon avèk Konsèy Buildings and Construction Trades Council ak manm li yo, objektif 

Island Rail Road se te pou jwenn pi bon travay la nan pri ki pi ba posib la, pou evite mounpa, fwod ak 

koripsyon, epi pou evite reta ak latwoublay travayè yo. 

 

Nan chèche reyalize objektif sa a, sendika yo te dakò pou chanjman sa yo nan dènye kontra yo: 

• Yon semèn travay 40 èdtan pou tout metye yo; 

• Lendi 10 èdtan – lè nòmal madi avèk jou ratrapaj nan vandredi;  

Tan siplemantè samdi ki limite a yon fwa ak demi salè a; 

• Uit jou ferye chak ane; epi 

• Pousantaj maksimòm fòs travay aprantisaj dapre lwa leta. 

LIRR estime revizyon kontra a pral pèmèt ekonomi lajan dirèk pou $6.595.179 dola oswa 10,97% depans 

total pou mendèv nan pwojè kapital sa yo. Avantaj ekonomik estime PLA te konfime nan yon etid 

antrepriz enjenyè Hill International te fè, ki te fè sèvis sa a anrapò avèk plizyè lòt PLA. Answit, yo prevwa 

lòt ekonomi akòz grèv ki p ap genyen ak dispozisyon sou dwa jesyon ki asire travay ap vanse yon fason 

rapid avèk yon mendèv antreprenè fyab sou tout peryòd senk ane yo.  

 

Akò a gen ladan dispozisyon Opòtinite Egalego pou anboche travayè ak pwomès tretman san patipri pou 

antreprenè minoritè yo ak fanm yo, kondisyon yo te negosye avèk èd Ofisye Divèsite Chèf MTA, Michael 

Garner. Veteran yo ap jwenn avantaj tou nan itilizasyon pwogram “Helmets to Hardhats”, k ap bay 

opòtinite aprantisaj pou moun ki kalifye yo.  

